
SOALAN: 

Tuan Charles Anthony Santiago [ Klang ] minta MENTERI DALAM 

NEGERI menyatakan status terkini pembawaan masuk pekerja

pekerja asing Bangladesh sebanyak 1.5 juta orang ke Malaysia. 

Berapakah jumlah pekerja yang telah sampai dan bekerja di Malaysia 

hingga bulan SeptP.mber 2016. 



JAWAPAN: 

Tuan Yang di-Pertua, 

Menyentuh isu 1.5 juta pekerja asing Bangladesh yang 

dibangkitkan oleh YB, Kerajaan ingin menegaskan bahawa 

angka ini bukanlah merupakan angka yang mutlak. Jumlah 1.5 

juta pekerja asing yang sering disebut ini merujuk kepada 

jumlah warganegara Bangladesh yang berdaftar dengan pihak 

Kerajaan mereka untuk berkerja di luar negara mereka dan tidak 

semestinya untuk ke negara ini. Jumlah sebenar kemasukan 

pekerja Bangladesh akan bergantung kepada keperluan sebenar 

majikan semasa permohonan dibuat dan akan dinilai 

berdasarkan kelayakan serta kemampuan setiap majikan untuk 

mematuhi peraturan yang ditetapkan oleh Kerajaan seperti 

memberi keutamaan pekerjaan kepada rakyat tempatan terlebih 

dahulu. 

Malahan, Kerajaan juga sangat berhati-hati dalam perkara ini 

agar peluang pekerjaan kepada rakyat tempatan tidak terjejas 

dan sentiasa dilindungi. Penetapan ini bukan sahaja dikenakan 

kepada negara Bangladesh tetapi kepada semua negara sumber 

yang dibenarkan. 

Sejak 19 Februari 2016, apabila kerajaan telah mengumumkan 

untuk menangguhkan semua permohonan pengambilan pekerja 

asing baharu termasuk pekerja warganegara Bangladesh, ianya 

masih kekal sehingga Kerajaan berpuas hati dengan keperluan 

sebenar oleh pihak industri. 

Walaupun ada majikan yang membawa masuk pekerja asing 

berdasarkan kuota yang telah diluluskan sebelum penangguhan 

ini berkuatkuasa, namun ia hanya melibatkan pekerja asing 

daripada negara sumber yang lain yang dibenarkan. 

